
Zer dela eta Rafa Rueda bakarkako disko bat ateratzen?
Zer garapena izan da zure baitan urrats hau emateko?
Prozesu natural baten ondorioa izan da. ¸ LT-kin ibilitako urte guzti hauetan
gorderik izan ditudan kanta horiek kaleratzeko momentua zela uste nuen. Betidanik
izan dut poparekin zaletasuna eta kanta horiek ez zuten tokirik taldean, patrikan
gorde eta oraindik ¸ LT-kin diskorik ateratzeko intentziorik ez geneukanez, ausartu
naiz honetara.

¸ LTko jarraitzaileak harrituko dituzu, edo beste moduz esanda,
erregistro dezente diferentea darabilzu oraingoan. Behar bat izan
da aldaketa hori?
Ni musikazalea naiz. Elkarrizketaren batean aipatu dut nik musika ortografia
moduan hartzen dudala, non estiloak kaligrafiak besterik ez diren. Niri idaztea
gustatzen zait eta urte batetik bestera idazkera aldatzen duzun bezala, beste
estilo batzuk jorratzeko beharra  izan dut betidanik. ¸ LT-kin nahiko zabalak gara
estiloei dagokienez, baina zabaltasun horrek ez du ematen nahi duzun guztia
aurrera eramateko, beraz egokia ikusten nuen proiektu berri honekin egitea.

Epe luzerako proiektua da honako hau edo aldi baterakoa?
Proiektu honetan erantzule bakarra ni naiz, eta pentsatzen dut taldetik aparte
zerbait esateko premia dudan bakoitzean jarraituko dudala.

Oro har, eta musika komunikazioa denez geroztik, zer da entzuleari
transmititu nahi izan diozuna Kearekin?
Disko honekin, jendeak nigandik agian ezagutzen ez zuen aurpegi bat erakustea
nahi izan dut. Disko biluzia egin nahi nuen, kantuak soilik erabiltzea tresna
moduan; hau da, testua, armonia eta melodia soilik, zuzena, produkzio handirik
gabe. Beatles-ek ondo asmatu zuten kantaren kontzepzio honekin eta nire asmoa
printzipioz bide berbera erabiltzea izan da.

Nola izan da konposaketa prozesua eta grabazioa? Nola ikusi duzu
zure burua? Presio gehiago akaso?
Argi dago erantzule bakarra zu zarenean presioa handiagoa dela, ez daukazu
taldearen babesik eta horri aurre egiteko ausarta izan behar zara. Konposaketa
prozesuari dagokionez nahiko ezberdina izan da orain artekoarekin konparatuz.
Saiatu naiz kantuaren bihotzera heltzen, kantua biluzten. Oso bide zaila da hau,
normalean kontrakora jotzen delako. Kantu batzuk alboratu izan ditut gitarra eta
ahotsarekin soilik ez zutelako funtzionatzen.

Guzti honetan, non gelditzen da ¸ LT?
¸ LT ez dago geldirik. Kontzertuei dagokienez pentsatzen dut abiada ez dela
puntakoa izango disko berria kaleratu arte, baina lokaleko lanarekin segituan
hasteko asmoarekin gaude. Printzipioz ez diot ikusten arazorik biak bateratzeari,
baina uste dut bakoitzak bere unea izango duela beharraren arabera.

Kontaiguzu nola izango diren zuzeneko aurkezpenak, norekin joko
duzun, kontzertuen formatua…
Abendutik aurrera jotzen hasiko gara. Kontzertuak diskoan oinarriturik egongo
dira batez ere, bertsioren bat edo beste barne. Formazioa diskoa egiteko erabili
dudan berbera izango da: bi gitarra, baxua eta bateria. Musikariak diskoa grabatu
duten berberak izango dira, bateria salbu.

Kaligrafia kontu bat
Musikari bizkaitarra inoiz baino lasaiago
datorkigu. Kea izenburuko bakarkako diskoa
argitaratu du berriki. Ezer asmatu gabe, edo,
zergatik ez, bere burua berrasmatuz, kantu
sorta ederra landu du, erregistro leunagoa
darabilena, popa eta rockaren bidetik.Rafa Rueda   Kea CD

RAFA RUEDA



Nola sortzen da Maddi eta bion arteko elkarlana disko hau egiteko?
Niretako gaur egun Maddi Oihenat Euskal Herrian den ahots interesgarriena da.
Beraz, halako erakargarritasuna sortu zitzaidan berarekiko. Alde batetik, bere
ahotsa eta bertzetik nik sorturiko musika berria. Horra hor desafioa, uztarketa.
Maddirendako ez da erreza  izan. Maddik normalean bakarrik “a capella" eta aski
ezaguna den Xiberoko errepertorio tradizionala landu du. Istorio hau arras diferentea
zen. Apustua, azken finean.

Egia esateko, luxuzko ahots bat izan duzu zure kantuak beztitzeko.
Bere ahotsean oinarrituz egindako kantuak dira diskoak biltzen
dituenak edokantuok egin ondoren sortu da Maddiren ahotsa
erabiltzeko aukera?
Neurri handi batean nik musika konposatu, hitzak bilatu ere eta azkenean
Maddik egokitu ditu. Nire aldetik kreazio ordu asko izan dira, hitz egokienak,
kantatzeko modua, laguntzeko modua…

Lehenagotik ere musika tradizionala beste soinu eta generorekin
nahastu izan duzu. Zein desberdintasun nagusi dago lan honen
eta aurretik egin dituzun beste batzuen artean?
Nire lehenagoko diskoetan beti eta nagusiki musika instrumentala zen. Oraingo
honetan ahotsak eta testuek halako protagonismoa badute.

Azkenaldian, jazza eta musika tradizionala askotan ikusten ditugu
uztartuta eta juntatuta. Mugarik badago horrelako uztarketetan?
Genero biak berritzeko eta indarberritzeko parada ematen du
horrek?
Mugarik? Hau bakoitzaren irudimenaren araberako gauza da. Ez dut uste bi
genero bakarrik direnik. Uztarketa hau ez da zuri-beltza, tartean kolore
anitz badira.

Maddi Oihenart  Josetxo Goia-Aribe Ilhargi - min CD

Josetxo Goia-Aribe eta Maddi Ohienart barrutik hustuko ziren
Ilhargi-min izenburuko diskoa egiteko. Segur. Bata konposatzen,
kantuak egiten eta jotzen, bestea horiei ahots ikaragarria jartzen,
estudioan. Emaitza hunkigarria da. Zalantzarik gabe, harribitxi baten
aurrean gaude. Musikari eta konpositore nafarrari diskoari buruz
galdetu diogu.

Nola izan da grabaketa
prozesua estudioan?

Zaila. Maddik halako esfortzua egin behar izan baitu.
Berarendako gauza berria zen. Bere “etxetik” atera
egin dugu, bere burua pitt in bat galdurik
aurkitzen zuelarik. Maddiren jarrera irekia zela-eta ba... jakin du egokitzen. Oso
lan zaila izan da hasieran. Grabazio-saioak bukatzen zirenean beti irri batez
gelditzen ginen. Aunitz ikasi dugu guziok. Juantxo Zeberio piano-jolea eta Marc
Buronfosse kontrabaxu-jolearen presentziak ikaragarri lagundu du musika
proposamen hau. Bi musikari hauek diskoa eta kantak eratzeko parte inportantea
bete egin dute.

Pozik azken emaitzarekin?
Bada ez. Ez baitzara sekulan kontent gelditzen. Diskoa berriz aditu eta “hau
egin bagenu, hori horrela jo bagenu” eta abarrekoak dantzari dira zure
buruan. Baina, bueno, nire ustez disko hau ongi zahartuko den horietariko bat
izan daiteke. Orain zuzenekoetan pentsatzen dugu. Disko hau zuzenerako da.
Disko hau lekukotasun bat bertzerik ez da. Lekukotasun honek eskenatokietara
eramanen gaituelakoan gaude. Jadanik hamar bat kontzertu egin dugu eta gero
eta kontentago gaude.

MADDI OIHENART  / JOSETXO GOIA-ARIBE
“Disko hau ongi zahartuko den horietariko bat izan daiteke”



CD

Nola sortzen da elkarrekin disko bat
egiteko aukera?
Pil-Pilen ideia sortu zenean izugarri interesgarria
otu zitzaidan eta Habiak diskoan Pettirekin abestu
eta zerbait berezia sortu zela sentitu nuenez
berarekin egitea pentsatu nuen.

Zure kasuan, denbora dezente grabatu
gabe egon zara. Nola ikusi duzu zure
burua? Erronka berezirik suposatu dizu?
Ez da horrenbeste denbora, beste gauza batzuk
grabatzen izan naiz: -gailu, Bonbereneako diskorako
eta Acuarelarako abesti bana... Gainera,
grabaketetan beti izan naiz ezagutzen eta ondo
zaintzen nauen jendez inguratuta, beraz ez da
inongo erronka izan. Kasu honetan neure erronka
txikia beste sonoritate bat aurkitzea zen eta oso
gustura gelditu naiz alde honetatik ere.

Nolakoa izan da Pettirekin elkarlana?
Nola definituko zenuke beratarra?
Naturala izan da, ezagutzen genuen elkar eta
gustura aritu gara elkarrekin. Abeslari handia da,
gitarra jotzaile ere bai, oso konpletoa da, baina
gauza guztien gainetik bere ahotsa jarriko nuke,
ikaragarria da.

Nola izan da lan prozesua? Nork
konposatu ditu kantuak, nork letrak
idatzi?  Nola banatu duzue sormen
prozesua?
Bakoitzak bina abesti idatzi ditugu diskorako, beraz
konposizioa nahiko indibiduala izan da; dena den,
saiatu gara elkarrekin abesteko kantuak egiten.
Bestalde, bakoitzak bere kantak eginda ere, bilduko
gintuen atmosfera bat saiatu gara bilatzen eta
nahiko gustura geratu gara.

Azaldu mesedez zer aurkituko duen entzuleak disko honetan.
Petti eta neu elkarrekin jaten aurkituko gaitu. Gure beste lanetan ohikoak ez diren
zapore eta usainetan.

Zer sentsazio dituzue diskoaren inguruan? Kontent?
Nahiz eta topiko samarra izan,oso kontentu geratu gara diskoarekin. Musikariek
garrantzi izugarria izan dute (Joseba Irazoki, Xabi Strubell, Jomes, Drake eta Maite
Arroitajauregi) eta Karlosen lana ere izugarria izan da tekniko lanetan, asko lagundu
digu produkzioan ere, gustu handia du.

Nolakoak dira zuzenekoak?
Zuzenekoetan biok goaz, zerbait intimoa egiteko ideia baikenuen. Biok ibili gara
taldearekin denbora luzez eta bakarrik jotzeko gogoz gaude.

anari ta petti
Gogor, samur eta latz

Anari ta Petti

Pil-Pil Sessions egitasmoak euskal
kantugile preziatuenetako bi juntatu ditu,
Anari eta Petti. Azkoitiarrak eta beratarrak
lau kantu samur, latz eta gordin taxutu
dituzte, entzulea indiferente utziko ez
dutenak. Elkarlan interesgarri honi buruzko
nondik norakoak galdetu dizkiogu Anariri.

PIL-PIL SESSIONS 02



Sen + hendrik roever
IRAKURKETA AKUSTIKOA

Nola ezagutzen zarete eta nola otutzen zaizue elkarrekin lan egitea?
Duela urte batzuk, Hendrik Hank bere beste proiektuaren diskoa grabatzen ari zen
Kakirekin eta Kakik esan zidan egunen batean joateko estudiora ikustera. Egun
hartan oso puntu ona eman zidan Hendrikek, oso tipo interesantea iruditu zitzaidan.
Harremana berriz, Los Deltonosen Solido diskoa grabatzera Garatera etorri zirenean
sendotu genuen. Gu garai hartan gure bigarren diskoa grabatzen ari ginen eta
nahasketetan ari ginela Hendrik gurekin egoten zen estudioan. Diskoa bukatu
genuenean bidali genion lehenengo lanarekin batera eta asko gustatu zitzaiola esan
zigun. Handik denbora batera Kontaidazu kantaren bertsio akustiko bat bidali zigun
eta egia esan asko gustatu zitzaigun. Hor hasi zen nolabait disko honen sorrera.

Nola izan da kantuen aukeraketa, zein irizpide erabili duzue disko
honetako kantutegia osatzeko?
Kantu guztiak gitarra akustikekin jotzen ibili ginen eta egokien sei kantu
hauek gelditzen ziren, nahiz eta beste batzuk ere ondo geratu. Baina
proiektu berezi batetarako zenez, kantu hauek aukeratu genituen.

Nola izan da kantuen moldaketa eta ondorengo grabaketa lana?
Prozesu guztia elkarrekin egin duzue edo bakoitzak berea eta

gero elkartu zarete?  Kantuak Hendrikek moldatu ditu nire
laguntzarekin. Pare bat entsegu egin genituen Garaten eta beste

pare bat Santanderren. Entsegu hauetan kantuei forma eman
genien eta hortik aurrerakoa estudioan egin dugu.

Latzenen kanturik famatuena tartean ere badago.
Berez ez da Sen taldearena. Nolatan sartu duzue
disko honetan bada?
Aitorrek aspalditik zeukan kantu hau berriz abesteko gogoa eta
oportunitate hau egokia iruditu zitzaion beste bertsio bat eginez
(Senen terrenora eramanez) disko honetan sartzeko. Eskerrak
eman behar dizkiegu Latzeneko beste partaideei bertsioa egiten
uzteagatik.

Zuzenekoak formatu honetan emango dituzue orain?
Noiz hasiko zarete?  Atsedenaldi bat hartzeko asmotan
gabiltza, dagoeneko lau urte direlako proiektu honetan hasi
ginela eta... Beraz, hurrengo pausoa eman aurretik diskoak zer
nolako harrera izaten duen jakin nahi dugu.

CDSen + Hendrik Roever

Zer egiten dute eskua helduta Sen
taldea eta Hendrik Roever (Los
Deltonos, Hank)? Haritz Harreguyren
argibideak jaso ondotik, lehen
begiratuan bitxia izan zitekeena  ez
da horren arraroa. Hendrik euskal
taldeari begira jarri zaio eta hainbat
kanturen irakurketa berria egin du,
tartean Latzenen Laztana ere
inguratu dutelarik diskora.
Ondoko hauek dira entzungai paratu
dituzten gainontzeko kantuak: Atzo
gaur bihar zan, Zure askatasunagatik,
 H i re  b i la  nabi len,  Bidaiar i ,
Kontaidazu, Zer nahi eta hura eman
eta Dagoenean dagoena



Nola gogoratzen duzue Bap!!-en azken kontzertua?
Kontzertu hunkigarria oso izan zen, taldea desegin eta sei hilabetera egin zen,
Xabier Ansa BAP!!eko letragile eta lagun-minaren heriotza gertatu ondoren.
Andoaingo Gaztetxean bere oroimenean ekintzez betetako aste bat antolatu
zen, eta nola ez,  gure azken kontzertua bertan egin genuen inon iragarri
gabe. Gaztetxearen kanpoaldean egindako kontzertu bakarra izan zen.

Susmoa daukat Bap!! ez ote zen bere garaira aurreratu eta
taldearen benetako errekonozimendua beranduago heldu egin
dela, taldea desagertu ondotik, jakinda taldeak izan bazituela
jarraitzaile finak. Ados zaude honekin?
Ez, ez dut uste aurreratu ginenik. Gure garaiko musika  egin dugu, jende askok
beste musika mota batzuk  gogokoagoak izan ditu eta horregatik hasieran ez
genuen jendearen arreta gehiegi bereganatzen. Denboraren poderioz izan
dugu errekonozimendu onena, gure kontzertuetan jendearen erantzun
paregabea izan da.

Bap!!-ek ondoko belaunaldietan edo ondotik heldutako Andoaingo
taldeengan eraginik izan duela uste duzue?
Ez dakit, agian jarreran bai, baina ez dut uste musikalki holako eragina izan
dugunik Andoaingo taldeengan.

Mila aldiz entzunen zenuten galdera: Bap!! itzultzerik badago,
aukera hori existitzen da?
Inolaz ere ez, BAP!!eko egunak azken disko bikoitz honekin bukatzen dira.
Gaur egun taldekide hiru beste talde batean buru-belarri lanean dihardugu
eta talde hori aurrera eramateko gure indar guziak bildu ditugu. Oraingoz
lokalean ari gara, baina datorren urterako jendaurrean egotea aurreikusten
dugu.

Nola bizi izan zenuten zuek hardcorea orokorrean? Bazeukan
zuentzat kutsu ideologiko edo konnotazio jakinik, esan nahi
baita, betiko punkak baino jarrera positibistago batekin lotzen
zenuten zuek, edo ez?
Niretzat punka eta hardcorea gauza bera izan dira, gu punkarekin jaio ginen
eta ez dut uste jarreran behintzat, bai hardcorearekin bai jazzarekin bai
reggaerekin  aldatu genuenik, ideologikoki beti  gure lekuan mantendu ginen.
Hardcorea  guk gehien ezagutzen genuen musika mota izan zen eta asko zor
diogu, Andoaingo Gaztetxeari esker garaiko talde onenak bertatik pasa ziren
eta gutariko askorentzat eskola paregabea izan zen.

Horrenbeste urte pasa eta gero, nola hartzen duzue zuen bideo-
lanak, azken kontzertua eta lehen maketa birmasterizatua
biltzen duen disko-dvd honen argitaratzea?
BAP!! zuzeneko taldea izan zen. Jende askok diskotik ezagutzen du soilik eta
falta hori ikusten genuen. Azken kontzertuaren grabazioaren soinu kalitatea
zela eta azken diskoa ateratzea otu zitzaigun eta hortxe da, 20 urte sortu
zenetik jendea agurtzeko diskoa.

Hitz egiguzue Andoaingo gaztetxeaz. Zer suposatu du
Bap!!-entzat?
Musika ezagutu, bizi eta konpartitzeko esperientzia aparta izan zen,
gaztetxeak musika ulertzeko beste era bat eskaintzen zuen, areto
komertzialetik oso urrun zegoen proposamena. Eskerrak oraindik horrelako
areto gutti batzuk geratzen direla.

Bap! Bazen talde puska bat...
Galdetu Bap!!-en azken kontzertuan egon
zen edonori. Begiak piztuko zaizkio
lehendabizi, emanaldi gogoangarria izan
zela esango dizu gero, eta bukatzeko gau
horretako ilargia ekarriko dizu gogora. Eta
giroa, jendearen animo berezi hori… Orain,
urte dezente beranduago, kontzertu hori
dvd batera bildu dute, eta baita cd batera
ere. Guzti honi, taldearen bideolan guztiak
eta lehen maketa birmasterizatua gehitu
diote. Eneko Abrego
(ahotsa) argitarapen
h o n e n  i n g u r u a n
mintzatu zaigu.

BAP!!   Bazen CD / DVD



Kontzertuak
Rafa Rueda
12/13 Donostia Altza kultur etxea
12/18 Bilbo Kafe antzokia
01/17 Mungia (+ Ruper Ordorika)
Kuraia
01/22 Bilbo kafe antzokia
01/24 Gasteiz Helldorado
R
12/13 Beasain (Pikuondo Gaztetxea)
Ruper Ordorika
12/02 Tutera Naboo
12/05 Aribe (Aezkoa) (Juntetxean)
12/07 Durango (San Agustin Aretoa)
12/13 Bilbao (Arriaga Antzokia)
12/18 Barañain (Auditorium)
12/19 Donostia (Gazteszena)
12/20 Oñati (Zubikoa Pelota Lekua)
01/17 Mungia (+ Rafa Rueda)
Betagarri
12/19 Bakaiku
12/27 Iruñea
Eraso!
12/12 Berriz Gaztetxea
12/27 Bilbo Garai ilulnak
01/23 Iruñea Artsaia
01/24 Gasteiz Kinbara
Fermin Muguruza
11/27 Oiartzun Pagoa
11/28 Oiartzun Pagoa
12/03 Bilbo Kafe Antzokia
12/04 Bilbo Kafe Antzokia
12/05 Ondarroa Kafe Antzokia
12/06 Bergara JAM
12/11 Gasteiz Azkena
12/12 Iruñea Artsaia
12/13 Iruñea Artsaia
12/18 Tolosa Feriala
12/19 Pau Parc des Expositions + La Kinky Beat
12/20 Ezpeleta Merkatua + La Kinky Beat + Bad Sound System
01/03 Lesaka Zambra
01/08 Santiago De Compostela Sala Capitol
01/09 Ourense La Burbuja
01/10 Merida Discoteatro
01/11 Cordoba Go
01/14 Zaragoza Club Oasis
01/15 Valencia Republika
01/16 Borriana (Castellon): Sala el Duende
01/17 Girona-Salt La Mirona
01/19 St. Joan de Vilatorrada Cal Gallifa
01/21 Barcelona Apolo
01/22 El Morell Centre Cultural
01/23 Lleida Cotton Club
01/28 Madrid Caracol
01/29 Madrid Caracol
01/31 Getxo Karpa


